ՏԵՂԵԿԱՆՔ-ՀԻՄՆԱՎՈՐՈՒՄ
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1.  Իրավական ակտի ընդունման անհրաժեշտությունը և ակնկալվող արդյունքը.
Հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման 24-րդ կետի պահանջները` 05.10.2022 թվականին գնումների համակարգողին է ներկայացվել Երևան  քաղաքի Կիևյան հ. 4,6,8 և 10 շենքերի միացյալ բակի բարեկարգման աշխատանքների ձեռքբերման  գնման հայտը:
Երևան քաղաքի Կիևյան հ. 4, 6, 8 և 10 շենքերի միացյալ բակի բարեկարգման աշխատանքների ձեռքբերման նպատակով՝ Երևանի քաղաքապետարանի և «Վի Քեյ ԳՐՈՒՊ» ՍՊԸ և «էն Շին» ՍՊԸ ՀԳ միջև՝ 2023 թվականի մարտի 10-ին կնքված կապալային աշխատանքների կատարման  N ԵՔ-ԲՄԱՇՁԲ-23/5 ծածկագրով գնման  ընթացակարգի հաղթող ճանաչված մասնակցի կողմից հրավերի պահանջներին համապատասխան ներկայացվել է Ծավալաթերթ-նախահաշիվը, որտեղ բետոնե սալիկների տեղադրումը նախատեսված է եղել 5սմ հաստությամբ, սակայն նվազեցվել է ծավալը՝ արդյունքում ավելացվել է կանաչ տարածքը:
Միևնույն ժամանակ Ծավալաթերթ-նախահաշվով նախատեսված է եղել խաղահրապարակում ռեզինե հատակի իրականացում 500*500մմ սալերով, որն փոխարինվել է ռեզինե ձուլվածքով, իսկ արտաքին կետի բացակայության պատճառով նախատեսված տարածքից դուրս ոռոգման ցանցը կատարվել է միայն ներքին ցանցի մոնտաժմամբ: 
Հաշվի առնելով վերոգրյալը և հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված N 1 հավելվածի 3-րդ, 57-րդ կետերը և այն հանգամանքը, որ Երևան քաղաքի Կիևյան հ. 4, 6, 8 և 10 շենքերի միացյալ բակի բարեկարգման աշխատանքների ձեռքբերման նպատակով՝ Երևանի քաղաքապետարանի և «Վի Քեյ ԳՐՈՒՊ» ՍՊԸ և «էն Շին» ՍՊԸ ՀԳ միջև՝ 2023 թվականի մարտի 10-ին կնքված կապալային աշխատանքների կատարման  N ԵՔ-ԲՄԱՇՁԲ-23/5 ծածկագրով գնման պայմանագրում, աշխատանքների փոխարինումն այլ բնութագրեր ունեցող աշխատանքներով միասին գումարային արտահայտությամբ կազմելու են պայմանագրի գնի 30 տոկոսը՝ նախագծով առաջարկվում է  թույլատրել Երևանի քաղաքապետարանին չկիրառել Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 3-րդ ենթակետով պայմանավորված աշխատանքների փոխարինման պայմանագրային գնի տասնհինգ տոկոսի սահմանաչափի պահանջը, ինչպես նաև սահմանել աշխատանքների փոխարինումն այլ բնութագրեր ունեցող աշխատանքներով՝ միասին գումարային արտահայտությամբ պայմանագրի գնի 30 տոկոսի չափով: 
2023 թվականի մարտի 10-ին կնքված կապալային աշխատանքների կատարման պայմանագրի արժեքը կազմում է 94620000 (իննսունչորս միլիոն վեց հարյուր քսան հազար) ՀՀ դրամ, ներառյալ ԱԱՀ-ն: Գինը ներառում է Կապալառուի կողմից իրականացվող բոլոր ծախսերը: 
Նախագծով առաջարկվող համադրումները կատարվելու դեպքում 2023 թվականի մարտի 10-ին կնքված կապալային աշխատանքների կատարման N «ԵՔ-ԲՄԱՇՁԲ-23/5» ծածկագրով պայմանագրի արժեքը մնում է անփոփոխ:
2. Նախագծի մշակման գործընթացում ներգրավված ինստիտուտներն և անձինք.
Նախագիծը մշակվել է Երևանի քաղաքապետարանի աշխատակազմի կողմից:
3. ՀՀ պետական և տեղական ինքնակառավարման մարմնի բյուջեներում եկամուտների և ծախսերի ավելացման կամ նվազեցման վերաբերյալ.
«Գնման պայմանագրում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման ընդունմամբ՝ ՀՀ պետական և տեղական ինքնակառավարման մարմնի բյուջեներում եկամուտների և ծախսերի  էական ավելացում կամ նվազեցում չի նախատեսվում:
4. Նախագծի ընդունման առնչությամբ ընդունվելիք այլ իրավականակտերի ընդունման կամ դրանց անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Հայաստանի Հանրապետության կառավարության որոշման նախագիծը չի բխում ռազմավարական փաստաթղթերից:



